
«2025 ԹՎԱԿԱՆԻ ԸՆԹԱՑՔՈՒՄ ՍԵՎԱՆԱ ԼՃՈՒՄ ՁԿԱՆ ԵՎ  ԽԵՑԳԵՏՆԻ ԱՐԴՅՈՒՆԱԳՈՐԾԱԿԱՆ ՈՐՍԻ ՉԱՓԱՔԱՆԱԿՆԵՐԸ ԵՎ ԺԱՄԿԵՏՆԵՐԸ, ԱՐԴՅՈՒՆԱԳՈՐԾԱԿԱՆ ՈՐՍԻ ԿԱԶՄԱԿԵՐՊՄԱՆ ՊԱՅՄԱՆՆԵՐՆ ՈՒ ՊԱՀԱՆՋՆԵՐԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Վարչապետի աշխատակազմի տարածքային զարգացման և շրջակա միջավայրի հարցերի վարչություն

	- 

	
	18.06.2025թ.

	1. [bookmark: _Hlk201242054]Նախագծով առաջարկվում է 2025 թվականի ընթացքում Սևանա լճից սիգ ձկնատեսակի արդյունագործական որսի լրացուցիչ չափաքանակ սահմանել 189 տոննա։  Հարկ է նշել, որ Շրջակա միջավայրի նախարարի 2025 թվականի հունվարի 29-ի 1/16.8/935-2025 գրությամբ ներկայացված՝ ՀՀ կառավարության 2023 թվականի սեպտեմբերի 28-ի «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2024 թվականի տարեկան ծրագիրը հաստատելու մասին» N 1656-Ն որոշման հավելվածով նախատեսված տարեկան ամփոփ հաշվետվությամբ ներկայացված տեղեկատվության համաձայն՝ Սևանա լճում՝ 2021–2023 թթ․ համեմատ, 2024 թվականին գրանցվել է տարբեր տարիքի սիգերի զանգվածի նվազում և ամբողջ լճում ձկան պաշարները կազմել են 1293.7 տոննա՝ նշելով, որ ձկան պաշարների շարունակական նվազումը խիստ մտահոգիչ է և վկայում է Սևանա լճում սիգի պոպուլյացիայի խիստ անկայուն վիճակի մասին: Առաջարկում ենք նկատի ունենալ, որ 2021 թվականին Սևանա լճում սիգ ձկնատեսակի ընդհանուր պաշարը՝ համաձայն Շրջակա միջավայրի նախարարի 2022 թվականի հունվարի 31-ի  1/16.8/664-2022 գրությամբ ներկայացված հաշվետվության՝ կազմել է 5348.32 տոննա, 2022 թվականին՝ Շրջակա միջավայրի նախարարի 2023 թվականի փետրվարի 10-ի 1/16.8/1616-2023 գրությամբ ներկայացված հաշվետվության համաձայն՝ կազմել է 4719.5  տոննա և  2023 թվականին՝ Շրջակա միջավայրի նախարարի 2024 թվականի հունվարի 30-ի  1/16.8/1061-2024 գրությամբ ներկայացված հաշվետվության համաձայն՝ կազմել է 3947.0 տոննա, որի պարագայում սիգ ձկնատեսակի համար արդյունագործական որսի առավելագույն չափաքանակներ են սահմանվել համապատասխանաբար՝ 2022 թվականի համար 600 տոննա, 2023 թվականի համար  600 տոննա և 2024 թվականի համար 679 տոննա։ Հաշվի առնելով վերոգրյալը՝ գտնում ենք, որ սիգ ձկնատեսակի 1293.7 տոննա ընդհանուր պաշարի դեպքում 503 տոննա (նկատի ունենալով նաև ՀՀ կառավարության 2025 թվականի հունվարի 30-ի N 94-Ն որոշմաբ սահմանված 314 տոննա չափաքանակը) արդյունագործական որսի չափաքանակ սահմանելը խնդրահարույց է և լրացուցիչ պարզաբանման կարիք ունի։     
	Ընդունվել է 
Պարզաբանում
Որսի համար օգտագործման չափաքանակը առանձնացվում է արդյունագործական ընդհանուր պաշարից (սիգի պարագայում ըստ գիտական մեթոդաբանության առաջարկվում է արդյունագործական ընդհանուր պաշարի մինչև 50%-ը՝ հաշվի առնելով էկոհամակարգի վիճակը և պաշարների համալրման տեմպը)։
«Սևանա լճում և նրա ջրհավաք ավազանում ձկան և խեցգետնի պաշարների հաշվառման» ծրագրի (այսուհետ՝ ծրագիր) շրջանակում «Կենդանաբանության և հիդրոէկոլոգիայի գիտական կենտրոն» ՊՈԱԿ-ի (այսուհետ՝ գիտական կենտրոն) կողմից իրականացված հետազոտությունների արդյունքում Սևանա լճում 2024 թվականի նոյեմբերին սիգի ընդհանուր պաշարը գնահավել է  1293,7 տոննա, իսկ արդյունագործականը՝ 944,4 տոննա։ Հաշվի առնելով, որ սիգի արդյունագործական պաշարը 2023 թվականի (513 տոննա) համեմատ ավելացել է մոտ 430 տոննայով՝ Գիտական կենտրոնն առաջարկել է 2025 թվականի սիգի արդյուանգործական որսը սահմանել 314 տոննա՝ արդյունագործական ընդհանուր պաշարի 30%։ 
Սակայն հաշվի առնելով սիգի ընդհանուր պաշարի նվազումն արդյունագործական որսի ժամկետը սահմանվել է մինչև հունիսի 1-ը։ Ձվադրման գործընթացի արդյունավետությունն ու ձկան պաշարների համալրման տեմպը գնահատելու համար 2025 թվականի գարնանը՝ մարտի 17-ից մինչև 21-ը լճում իրականացվել է լրացուցիչ հետազոտություն։ Ստացված տվյալների համաձայն՝ լճում սիգի ընդանուր պաշարը կազմել է 2814.4 տոննա, իսկ արդյունագործականը՝ 613.4 տոննա, ինչը ենթադրում է, որ թեպետ պոպուլյացիայի վիճակը դեռևս անկայուն է, սակայն միևնույն ժամանակ առկա է վերականգնման միտում։ Այդ հիմքով Գիտական կենտրոնն առաջարկել է 2025 թվականի արդյունագործական որսը  ավելացնել ևս 189 տոննայով (մոտ 30%)՝ որսի իրականացման ժամկետ սահմանելով մինչև սեպտեմբերի 1-ը։ 
Ըստ ծրագրի՝ Գիտական կենտրոնի կողմից 2025 թվականի հուլիսին ևս կիրականացվեն ձկան պաշարի ուսումնասիրություններ, որի արդյունքում ստացված տվյալները հիմք կհանդիսանան աշնանային որսաշրջանի համար չափաքանակ սահմանելու հարցը քննարկելու համար։
Նախագծի հիմնավորումը լրացվել է համապատասխան տվյալներով։

	2. ՀՀ կառավարության 2025 թվականի հունվարի 30-ի N 94-Ն որոշման համաձայն՝  2025 թվականին սիգ ձկնատեսակի  նախաձվադրային-ձվադրման ժամանակահատված է սահմանված նոյեմբերի 15-ից   հունվարի 20-ն ընկած ժամանակահատվածը, մինչդեռ, Նախագծով առաջարկվում է վերոնշյալ ժամանակահատվածը  սահմանել  նոյեմբերի 20-ից փետրվարի 1-ը, ինչը, գտնում ենք, որ լրացուցիչ պարզաբանման կարիք ունի։

	Ընդունվել է
Պարզաբանում
[bookmark: _Hlk201243318]Սևանա լճում 2024-2025 թվականների սիգի բնական վերարտադրությունը գնահատելու, ձվադրման փուլերի ժամկետները հստակեցնելու նպատակով 2024 թվականի դեկտեմբերի 10-ից մինչև 2025 թվականի փետրվարի 1-ը շրջակա միջավայրի նախարարության, Գիտական կենտրոնի և «Սևան» ազգային պարկ» ՊՈԱԿ-ի մասնագետների  կողմից իրականացնել գիտական որս և ուսումնասիրություն։ 
Ստացված տվյալների համաձայն ձկան ձվադրման ժամանակահատվածը ձգվել է մինչև 2025 թվականի փետրվարի 1-ը։ Այս տվյալները հիմք են հանդիսացել սիգի  նախաձվադրային-ձվադրման ժամանակահատված նոյեմբերի 20-ից   մինչև 2025 թվականի փետրվարի 1-ը սահմանելու համար։
Նախագծի հիմնավորումը լրացվել է համապատասխան տվյալներով։

	3. ՀՀ կառավարության 2025 թվականի հունվարի 30-ի N 94-Ն որոշմամբ ձկնորսության համար թույլատրելի արդյունագործական չափի սահմանման համար հիմք է հանդիսացել սիգ ձկնատեսակի քաշը, մասնավորապես՝ 400 գրամից ոչ պակաս, մինչդեռ Նախագծով առաջարկվում է վերոնշյալ ցուցանիշը սահմանել  սիգ ձկնատեսակի երկարությամբ՝ 30 սմ-ից ոչ պակաս, ինչը գտնում ենք, որ լրացուցիչ հիմնավորման և պարզաբանման կարիք ունի։

	Ընդունվել է
Պարզաբանում
[bookmark: _Hlk201243443]Հիմք ընդունելով 2025 թվականի մարտի 17-ից մինչև 21-ը Գիտական կենտրոնի կողմից իրականացված հետազոտության արդյունքները, որտեղ սիգի 2 տարեկան ձկների միջին չափը կազմում 29.5 սմ, սիգի արդյունագործական որսի  թույլատրելի չափը դիտարկվել է 30 սմ՝ հաշվի առնելով նաև այն հանգամանքը, որ ձկները ձվադրման շրջանից հետո ունենում են քաշի նվազեցման միտում։ 
Նման մոտեցում կիրառվում է նաև միջազգային պրակտիկայում (օրինակ՝ ԵՄ երկրներ, Ռուսաստան, Բելոռուս, Չինաստան, Ճապոնիա, ԱՄՆ և այլն)։  

	4. Նախագծով առաջարկվում է Սևանա լճում կենդանական պաշարների օգտագործման մասին պայմանագրերի գործողության ժամկետ սահմանել պայմանագրերի կնքման օրվանից մինչև 2025 թվականի սեպտեմբերի 1-ը։ Հարկ է նշել, որ ՀՀ կառավարության 2025 թվականի հունվարի 30-ի N 94-Ն որոշմամբ վերոնշյալի համար ժամկետ է սահմանված պայմանագրերի կնքման օրվանից մինչև 2025 թվականի հունիսի 1-ը։ Ելնելով վերոգրյալից, սույն կարգավորումներով 2025 թվականի ընթացքում կնքված բոլոր պայմանագրերով կարելի է օգտվել արդյունագործական որսի՝ Նախագծով առաջարկվող  չափաքանակներից և ժամկետներից։ Ուստի, հնարավոր հակասություններից խուսափելու նպատակով, առաջարկում ենք սույն դրույթը լրամշակել։

	Ընդունվել է
Որոշումը լրացվել է ՀՀ կառավարության 2025 թվականի հունվարի 30-ի N 94-Ն որոշումն ուժը կորցրած ճանաչելու մասին դրույթով

	5. ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	-

	
	18.06.2025թ.

	Նախագծով առաջարկվում է սահմանել 2025 թվականի ընթացքում Սևանա լճում ձկան և խեցգետնի արդյունագործական որսի չափաքանակները և ժամկետները, արդյունագործական որսի կազմակերպման պայմաններն ու պահանջները, մինչդեռ հաշվի առնելով, որ վերոնշյալ հարցերը արդեն իսկ կարգավորված են Կառավարության 2025 թվականի հունվարի 30-ին ընդունված N 94-Ն որոշմամբ, ուստի նախագծով բարձրացված հարցը անհրաժեշտ է դիտարկել վերոնշյալ որոշման համատեքստում:
	Ընդունվել է 
 Որոշումը լրացվել է ՀՀ կառավարության 2025 թվականի հունվարի 30-ի N 94-Ն որոշումն ուժը կորցրած ճանաչելու մասին դրույթով



